
O‘zbekiston Respublikasi Prezidentining 2020 yil 24-yanvardagi Oliy majlisga 

yo‘llagan murojatnomasi va O‘zbekiston Respublikasi Vazirlar mahkamasining 

2020 yil 7- fevraldagi 56-F-son farmoyishiga hamda Oliy va o‘rta maxsus ta‘lim 

vazirligining 2021 yil 4-maydagi № 3/19-04/05-26 son xatiga asosan ushbu 

Respublika ilmiy-amaliy anjuman tashkil etildi. To‘plamda iqtidorli talabalar, 

magistrantlar, tayanch doktorantlar va doktorantlarning ilmiy izlanishlari, tajriba 

almashish, sohalarda amalga oshirilayotgan ishlarni tahlil qilish va bu boradagi 

takliflarni ishlab chiqish bo‘yicha ilmiy-amaliy va uslubiy tavsiyalar ishlab 

chiqilgan. 

Mazkur to’plamga kiritilgan maqolalar va tezislarning mazmuni, statistik 

ma’lumotlar hamda bildirilgan fikr va mulohazalarga mualliflarning o’zlari 

mas’uldirlar. 

RAQOBATBARDOSH FIZIKLARNI YETISHIB CHIQISHIDA OLIY 

TA‘LIMDA TOʻGʻRI TASHKILLASHTIRILGAN MUSTAQIL 

TA‘LIMNING OʻRNI 

 
Sh.F. Toʻrayev, 

Buxoro davlat universiteti tayanch doktoranti 

 
 

Anotatsiya: maqolada oliy ta‘limda ta‘lim sifatini oshirishda, shuningdek 

tahliliy tafakkuri rivojlangan, ijodkor, raqobatbardosh zamonaviy fizik kadrlarni 

yetishtirishda to‘g‘ri yo‘lga qo‘yilgan mustaqil ta‘limning muhim ahamiyati 

to‘g‘risida so‘z boradi. 

Kalit so‘zlar: Mustaqil ta‘lim, innovatsion texnologiyalar, ta‘lim sifati, yetuk 

mutaxassis, tahliliy tafakkur. 

Muttasil oʻzgarishda, rivojlanishda boʻlgan dunyoda hal qilinishi kerak boʻlgan 

har bir masala oʻzining yangicha yechimlari bilan murakkab va diqqatga sazovordir. 

Endilikda, oliy ta‘lim tizimi ham oʻz oldiga faqat mutaxassisligi boʻyicha chuqur 

ilmga ega boʻlgan kadrlarni yetishtirib berish vazifasinigina qoʻyolmas ekan, 

jamiyat har tomonlama rivojlanib yuksak maqsadlariga erishishi uchun zamonaviy 

kadrlardan talab qilinadigan qoʻshimcha xususiyatlar ham bor ekan, ―yetuk kadr‖ 

hatto ―yetuk mutaxassis‖ tushunchalari ham oʻz mohiyatini biroz oʻzgartiradi, 

yangilaydi. Bu xususiyatlarning eng asosiylari esa zamonaviy mutaxassislar qabul 

qilingan axborotlarni oʻzining rivojlangan tahliliy tafakkuri orqali mustaqil tahlil 

qilish, saralash va sara axborotlarni ilm-fan rivoji, yurt ravnaqi, xalq farovonligi 

uchun ishlata bilishidir. Bu maqsadga erishishning toʻgʻridan toʻgʻri va asosiy 

yoʻllaridan biri esa ta‘lim tizimidagi, ayniqsa oliy ta‘lim tizimidagi har bir 

boʻgʻinning mustaqil ta‘limning ahamiyatini chuqur his qilishi va mustaqil ta‘limni 

toʻgʻri tashkil qilinishi uchun yuqori ma‘suliyat bilan yondashishidir. Deyarli har bir 

sohada koʻplab oʻquv va ilmiy adabiyotlar oʻzbek yoki boshqa tillarda anchagina 

boʻlishi bilan birgalikda har bir sohada ma‘lumotlar yanada koʻpayib borayotgan 

hamda har bir talabada internet tizimidan foydalanish imkoni boʻlgan bir davrda 

mustaqil ta‘lim butun boshli ta‘lim jarayoning eng muhim qismiga aylanishi kerak. 

Oʻz-oʻzidan, oʻqituvchilarning ham eng asosiy vazifasi mustaqil ta‘limni toʻgʻri 

tashkillashtirish, boshqarish va nazorat qilish boʻlishi kerak. Xoʻsh, mustaqil ta‘lim 

nima va u qanday tashkillashtirilishi kerak? 

Mustaqil ta‘lim – muayyan fandan oʻquv dasturida belgilangan hamda talaba 

tomonidan oʻzlashtirilishi lozim boʻlgan bilim va talabada shakllanishi kerak 

boʻlgan koʻnikma va malakaga qaratilgan ta`lim shakllaridan biri boʻlib, oʻqituvchi 

maslahati va tavsiyalari asosida asosan auditoriyadan tashqarida bajariladi [4]. 

Talabalar mustaqil ta‘limidan asosiy maqsadlar quyidagilardan iborat: 

 Talaba yangi bilimlarni mustaqil tarzda puxta oʻzlashtirish koʻnikmasiga ega 

boʻlishi; 

 kerakli ma‘lumotlarni izlab topish, oʻrganishning qulay usullari va vositalarini 

aniqlay olish koʻnikmasiga ega boʻlishi; 

 axborot manbalari va manzillaridan samarali foydalanishi; 

 oʻquv va ilmiy adabiyotlar, me‘yoriy hujjatlar bilan ishlashi; 

 elektron oʻquv adabiyotlar va ma‘lumotlar banki bilan ishlashi; 

 internet tarmogʻidan samarali foydalanishi; 

 topshiriqlarni bajarishda tizimli va ijodiy yondashishi; 

 oʻquv va ilmiy adabiyotlaridan mustaqil holda ilmiy axborotlarni ola bilishi; 

 amaliy mashgʻulotlarda mustaqil bajarish uchun berilgan amaliy topshiriq 

(mustaqil ish) larni bajarishi va mustaqil ishlarni mas‘ul oʻqituvchi va guruh 

talabalari oʻrtasida himoya qila bilishi kerak va h.k. [3]. 

Ayniqsa, aniq va tabiiy fanlar talabadan ―koʻproq eslab qolishni emas, koʻproq 

fikrlashni‖ talab qilar ekan bu fanlardan koʻproq mustaqil ishlar, referatlar, mustaqil 

tajribalar, laboratoriya ishlari, kurs ishlari, maxsus tipdagi masalalar, kerak boʻlsa, 

fan asoslarini mustahkamlash va kengaytirishlari uchun qoʻshimcha adabiyotlar 

roʻyxati mustaqil oʻzlashtirishlari uchun talabalarga berilishi kerak. Albatta, biror 

sohaga har qanday yuqori samarali boʻlgan yangicha ishlash tizimi kirib kelar ekan 

bu jarayon toʻgʻri tashkillashtirilmasa, bu tizimni sohaga tadbiq qilish uchun zaruriy 

sharoitlar yaratilmasa, sohada hech qachon va hech qanday ijobiy rivojlanish 

boʻlmaydi. Oliy ta‘limda ham asosiy e‘tiborni mustaqil ta‘limga qaratar ekanmiz, 

ayniqsa bu jarayonning boshlanishida bir qancha muammolarga duch kelishimiz 

mumkin. Masalan, aksariyat talabalarda mustaqil oʻqib oʻzlashtirish koʻnikmasi 

yaxshi shakllanmaganligi, fanlardan oʻzbek tilida sifatli oʻquv qoʻllanmalaring 

yetarli emasligi, talabalar sifatli internet bilan toʻliq ta‘minlamaganligi, qolaversa 

oʻqituvchilar mustaqil ta‘limni tashkillashtirishda zamonaviy, eng yangi innovatsion 

texnologiyalardan foydalanishi kerak boʻlgan bir paytda, bu jarayonda talabalarga 

toʻgʻri yoʻllanma berishga, ular oʻrganib kelgan yangi bilimlarni ular bilan tahlil 

qilish va ularga oʻzining nuqtai nazarini yetkazishga tajriba va bilimi yetmasligi 

mumkin va h.k. 

Oliy ta‘limda ilmli, zamonaviy, ijodkor, tahliliy va tanqidiy fikrlashi 

rivojlangan, sohadagi bilimlarini butun kasbiy faoliyatida ham rivojlantirish 

koʻnikmasiga ega boʻlgan fiziklarni yetishtirishda mustaqil ta‘limning ahamiyati 

juda yuqoriligini ta‘kidlagan holda, quyidagilarni taklif qilaman: 

Auditoriyadagi dars mashgʻulotlarida talabalarni koʻproq mustaqil 

fikrlashga majbur qiluvchi metodlar orqali ta‘lim jarayonini tashkil qilish. 

Masalan, fizik qonuniyatni talabaga doimo axborot koʻrinishida yetkazish shart 

emas, avval talabalarga savol koʻrinishida taqdim qilinsa, talabada mustaqil va 

kreativ fikrlash rivojlanadi. 

Talabalarda mustaqil ta‘lim va auditoriyadagi ta‘lim soatlari nisbatini 

kurslar kesimida qayta koʻrib chiqish. Birinchi kurs talabalariga koʻproq ma‘ruza 

darslari oʻtilgan holda mustaqil ta‘limga tayyorlab borilishi kerak. Yuqori kurs 

talabalari adabiyotlar bilan mustaqil ishlash, qanday tartibda bilimlar ketma-ketligini 

oʻzlashtirish kerakligini yaxshiroq bilishadi, fanning nazariy asoslarini anchagina 

mustahkamlashgan boʻlishadi va ularda mustaqil ta‘lim soatlarini koʻpaytirish 

maqsadga muvofiq deb oʻylaymiz. Bu yoʻlda ta‘lim tizimi rivojlangan mamlakatlar 

tajribalarini chuqurroq oʻrganish, tahlil qilish va amaliyotda qoʻllash ham samarali 

usullardan biri hisoblanadi. 

Aynan shu maqsadlarda Oʻzbekiston Respublikasi Prezidentining ―Oliy ta‘lim 

tizimini yanada rivojlantirish chora-tadbirlari toʻgʻrisida‖ 20.04.2017-yildagi PQ- 

2909-sonli qarori imzolandi va unda jahonning yetakchi universitetlaridan tajriba 

oʻrganish masalasiga ham jiddiy urgʻu berilgan [1;2]. Masalan, Yevropa va AQSH 

oliy ta‘lim tizimida butun boshli ta‘limning 60-70% idan kam boʻlmagan qismi, 

birgina mustaqil ta‘lim uchun ajratilgan soatlar ekanligi ham koʻp narsani anglatadi. 

Faqat koʻproq soat ajratish orqali natijaga erishib boʻlmasligini anglagan holda 

aytish mumkinki, bizda esa bu koʻrsatgich 40%. 

Mustaqil ta‘limda oʻzlashtirish kerak boʻlgan axborot hajmi va 

oʻzlashtirilishi uchun berilgan muddat proporsionalligi qayta koʻrib chiqilishi 

kerak. 

Kuzatishlar shuni koʻrsatdiki, oliy ta‘limda mustaqil ta‘limga hali hamon 

auditoriya darslariga nisbatan e‘tibor kam. Talabalarning oraliq va yakuniy 

nazorat biletlarida mustaqil ta‘lim mavzularidan ham yetarli savollar 

kiritilishi shart. 

Pedagoglarni bu sohada malakasini oshirish kerak. Oʻqituvchi motivatsiya 

berishi kerak, qanday oʻzlashtirishni oʻrgatishi kerak, qisqasi talabaga mustaqil 

ta‘lim olishida yordam bera olishi kerak. 

Biz oliy ta‘limda mustaqil ta‘limga asosiy e‘tiborni qaratgan holda, ma‘ruza va 

amaliy mashgʻulot darslarini kerak boʻlsa, biroz qisqartirishga erishar ekanmiz, 

oʻqituvchilarni ham oʻz ustida ishlashi, sohaga doir sifatli oʻquv va ilmiy adabiyotlar 

yaratishiga ham koʻproq imkon beramiz. Natijada, oliy ta‘lim muassasalaridan 

yuksak ilm, keng tahliliy tafakkur va zamonaviy dunyoqarashga ega boʻlgan kadrlar 

yetishib chiqib Vatanimiz ravnaqiga munosib hissa qoʻshadi deb umid qilamiz. 

BOSHLANGʻICH SINF O‗QUVCHILARINING KOMPETENSIYASINI 

SHAKLLANTIRISH VA RIVOJLANTIRISHDA O‗QITISHNING 

TASHKILIY-PEDAGOGIK SHARTLARI 

U.H. Hayitov, 

Buxoro Davlat universiteti doktoranti 

Annotatsiya. Ushbu maqolada ―Boshlang‗ich sinf o‗quvchilarini o‗qitishda 

innovatsion texnologiyalardan foydalangan holda o‗qitish usullarini 

takomillashtirish‖ mavzusidagi ilmiy-tadqiqot ishini yoritishga xizmat qiladigan 

o‗qitishning tashkiliy-pedagogik shartlari haqida so‗z boradi. 

Kalit so‗zlar: kompetensiya, o‗qitishning tashkiliy-pedagogik shartlari. 

O‗quvchilar kompetensiyasini shakllantirish va rivojlantirishning konseptual 

asosi sifatida pedagogik jarayon loyihasini ishlab chiqish va uni amalga oshirish 

metodologiyasini ajratib ko‗rsatish muhim. Bu tegishli yordamni – jarayonlar, ta‘lim 

texnologiyalari, tashkiliy-pedagogik muhitni aniqlash va takomillashtirish usullari 

ishlab chiqishni talab qiladi. 

Zamonaviy o‗qitishni tashkil etishda pedagogik jarayonni tavsiflashda 

pedagogik shart-sharoitlar tushunchasi juda faol qo‗llanilganligi sababli pedagogik 

shart-sharoitlar haqida alohida gapirish mantiqan to‗g‗ri keladi. Shu sababli, 

tadqiqotimizda pedagogik shartlar tushunchasini har tomonlama tahlil qilish, 

o‗rganilayotgan toifani tushunish uchun muhim bo‗lgan bir qator qoidalarni aniqlab, 

ularni nazariy asoslash va dalillarni ajratib ko‗rsatishga imkon beradi: 

- pedagogik jarayonning tashkil etilishi va samaradorligi uning tashkiliy- 

pedagogik sharoitlariga bog‗liq; 


